Алып баручы: Исәнмесез, хөрмәтле кунаклар!
Туган якка кыш-матур аяк басты.безнең бәйрәмебез дә кышка

багышланган.   КЫШНЫ КАРШЫЛАУ бәйрәмен башлыйбыз.

Әкрен генә кыш килә. Елга- күлләрне туңдырып, басу-кырларны карга күмеп,әкияттәге кебек, бер төн эчендә ул көмеш сарайлар сала.Бер көн иртән уянып китәсең дә. тәрәзәгә карап хәйран каласың, бөтен тирә як ап-ак . Ул аклыктан ниндидер яктылык бөркелгән кебек. Сулыклар көзгедәй ялтыраган боз белән капланган.  Үсемлекләр тирән йокыга талган.салкыннар, бураннар вакыты, кыска көннәр, озын төннәр вакыты җитте.

                                                        АК КЫШ. 
                                                  Яратам мин   
                                                  Ап-ак төсне

                                                  Бөтен дөнья   

                                                  Ап-ак төсле.

                                     Куяннар да ак тун кигән

                                     Каеннар да ак туннан.

                                     Бүреккә дә, керфеккә дә,

                                     Борынга да ак кунган .

                                              Биек булып ап-ак булып
                                             Урамга ак кар яуган.

                                             Көне буе шау гөр килеп

                                             Шуабыз шул ак таудан.

                                                ӘЙЛӘНГӘЛӘП-ТИРБӘНГӘЛӘП,

                                       Әйләнгәләп- тирбәнгәләп,

                                       Йомшак карлар коела.

                                       Җем-җем итә, балкып китә,
                                       Чәчәк төсле тоела.

                        Бар да пардан, ап-ак кардан

                        Кырлар юрган ябынган.

                        Салкын җилләр әкрен генә,
                        Исә котып ягыннан.

                                          Бергәләшеп ,күмәкләшеп,

                                          Җырлап чыктык урамга,

                                          Карлар атып, карга батып

                                          Без уйныйбыз буранда.

Җыр: “Күңелле безнең авыл”.

                                  ОНЫТЫЛМАС  МИЗГЕЛЛӘР.

                           Туган якка Карсылукай атлый.

                           Тирә-юньне ттөреп ак карга.

                           Мамыксыман карлар, күбәләктәй,

                           Уйный-уйный оча тын гына.
                                            Чәчләремә төшеп куна алар,

                                             Керфекләрем белән шаяра.

                                             Мин сокланып карыйм исем китеп,

                                             Бигрәк матур кышкы манзара. 

                          Кояш чыкса, ялтырыйлар кырлар,

                          Әйтерсең лә , энҗе спкәннәр.

                          Әнә чана шуа бала- чага,

                          Алар да бит кышны көткәннәр.

                                               Күңелем шат, чөнки кышлар килгән,

                                             Табигатьтә хуҗа хәзер кыш.
                                             Агачлар да сөйләшәләр сыман,

                                             Серләшәләр сыман пыш та пыш.

                        Иркәлиләр кышкы усал җилләр,

                        Тәрәзәдә рәсем яз гөлләр....

                        Онытыылмас, мәңге онытылмас

                        Шушы сихри, гүзәл мизгелләр.

                            КАРЧӘЧӘК КЕРӘ:

                       Кар буранда тудым мин,
                       Кар биләүдә үстем мин.

                       Кар биләүләрдә үстем мин.

                       Кар сулары эчтем мин.

                                            Карлы бозлы күлмәгем,

                                            Капрон челтәр итәгем,

                                            Ап-ак, ап-ак кар чәчәкләр 

                                            Сезгә бүләк итәрмен.

                        Мин биимен , җырлыймын.

                       Буран уйнап торганда.

                       Биеп аргач, ял итәмен 

                       Чыршы үскән урманда.

                                               Мин салкыннан курыкмыйм,

                                              Мин кар- буран яратам

                                              Бизәп йөрим бар дөньяны ,

                                              Кар бөртеге таратам!

“КАР БӨРТЕКЛӘРЕ БИЮЕ”

КАРЧӘЧӘК: Кар бөртеләре ,дусларым,рәхмәт сезгә, бик матур биедегез.Ә. хәзер минем күчтәнәчтән дә авыз итегез. Мин сезгә табышмаклар алып килдем. Ягез “Тапкырларга табышмак” уенын башлыйбыз.

(Карчәчәк табышмаклар әйтә. Табышмак язылган кар бөртекләрен балаларга өләшә).

КАРЧӘЧӘК: әйдәгез, дусларым, татар халкының җырлыы-биюле уены “Шома бас” уйнвп алыйк әле. (биюдән соң шәрык кызлары чыгып китә)
АЛЫП БАРУЧЫ: Карчәчәк ,хәзер безнең балалар татар халык биюен башкаралар.

АЛЫП БАРУЧЫ: Әйе. Йомшак ап-ак карлы кышны кем генә көтеп алмый!

Без дә бүген сезнең белән шушы бәйрәмне билгеләп үтәбез. Балалар мин сезгә Нардуган бәйрәме турында сөйләп үтим әле.

Нардуган –ул элекечә Яңа ел бәйрәме. Элек бу бәйрәмне 22 нче декабрьдән башлап , берничә көн бәйрәм иткәннәр. Бу көн- кышкы кояш торгынлыгы көне. Борынгы кешеләр аны кояшның “үлеп кабат терелүе” яки “ яңадан тууы” дип уйлаганнар. Ул көнне зурлап, тантаналы төстә билгеләп үткәннәр.
Нардуган бәйрәмендә яшьләр җыелып, Нардуган атага ияреп, ят киемнәргә киенеп, үзләрен танытмый гына, йорттан йортка кереп. Уйнап- шаярып йөргәннәр. Бәйрәм кунаксыз булмый, Безгә дә озакламый Нардуган ата киләм дигән. Ул хат җибәргән:
                                         Озакламый кләм,киләм,

                                        Ерак җирдән.

                                        Матур көннәр,

                                        Салкын көннәр,

                                        Бураннар да, карлыр да

                                        Алып киләм

                                        Киләм , киләм,

                                        Бүләк белән, Мезгә киләм, дигән.
АЛЫП БАРУЧЫ: Балалар ,кунак килгәнче “Йомшак кар” уены уйнап алыйк әле.

                               Кар, кар, кар ява:

                              Бураннарны туздырып

(куллар белән кар очу хәрәкәтләрен ясыйлар, аннан бер урында әйләнеп торалар).

                              Кулларга төшеп эри,

                              Үзе бик тиз туңдыра.

(кулларны сузып карны тоталар, аннан кулларны кулга ышкып туңу хәрәкәте күрсәтәләр)

                              Йомшак карны алабыз, (иеләләр)

                              Аннан туплар ясыйбыз, (кар йомарлап ясау хәрәкәте)

                              Кар атышып уйныйбыз

                             Бик күңелле яшибез.(кул чабып бер урында сикерәләр)

                                         НАРДУГАН КЕРӘ,

НАРДУГАН: Өйдәме, өйдәме, өйдәме хуҗа?! НАРДУГАН!

                      Телибез шатлык, бәхетле дөнья! НАРДУГАН!

                      Нардуган, нардуган,

                     Нардуган, хуҗалар!

                     Котлы, мөбәрәк булсын,

                     Тормыш түгәрәк булсын!

                                  Бәйрәмегез котлы булсын, 

                                  Ашлыгыгыз яхшы булсын,

                                  Сыерыгыз сөтле булсын,
                                  Атыгыз көчле булсын.

                    Колынннарыгыз чапсын,

                     Игеннәрегез уңсын,

                     Күкәй кебек тук булсын,

                     НАРДУГАН! НАРДУГАН!

Нардуган атасы 1. “Кәләпүш” уены уйната.

2.”Кыш бабай һәм балалар уены.
Нардуган ата: Ы-з-з, ы-з-з итәрмен,

                           Ап-ак карны тетәрмен,

                           Очыртырмын туздырып,

                           Битегезне кыздырып.

Балалар: -Ы-з-з, итә бир,

                    Ап-ак карны тетә бир,

                    Безнең битләр сау булыр,

                    Алма кебек ал булыр.

Нардуган ата.-Ы-р-р, ы-р-р...итәрмен
                           Ап-ак карны тетәрмен,

                           Өегезне күмәрмен,

                           Кардан таулар өярмен!

Балалар: -Ы-р-р, ы-р-р итә бир,

                   Ак карны тау итә бир,

                   Балалар таулы булыр,

                   Шуарга җайлы булыр!

Алып баручы:  Нардуган ата балалар кышкы уенар турында җыр да беләләр.

Җыр. Ф. Мортазин “җәй дә рәхәт, кыш та рәхәт”.

Алып баручы: Чү балалар , нинди тавыш ул, кем бар анда?

                       (Тәрәзәдән  Карлсон керә)
Карлсон: Бигрәк кечкенә ясаганнар бу тәрәзәне. Уф  көчкә кердем, көчкә сыйдым. Тәрәзә төпләре дә бигрәк биек, егылып төшә яздым. Пропеллерым ватылмады мы икән инде?

Алып баручы: Балалар таныдыгызмы, кем соң бу? Сез аның турында ниләр беләсез?

Балалар: Бу- Карлсон. Ул түбәдә яши. Карлсон варенье ярата.

Карлсон: Әйе балалар , бик яратам шул. Менә бүген дә үзем белән бер банка варенье алып килдем әле. Тәмле ашарга бик яратам шул мин.

(Карлсон прапеллерын балаларга күрсәтә, шул вакыт мышык –мышык елап шәрык кызы керә.)

Карлсон: Минем аяк җиңел булды бит әле, балалар тагын бер кунак кызы килгән түгелме?

Исәнме шәрык гүзәле! Нинди җилләр белән безгә килдең? Нигә борчулы йөзләрең?

Шәрык кызы: Кайгылы дыр шул йөзем. Авырта дыр башым. Йөткерәм дә төчкерәм.

Калсон: Нәрсә булды?

Шәрык кызы: Грипп.... Грипп белән чирләдем!

АЛЫП БАРУЧЫ: Грипп. Авырып китүең кызганыч. Ә менә безнең балалар сирәк авырыйлар.

Шәрык кызы: Авырмыйлар? Ә сәбәбе нидә соң?

Алып баручы: әйе, әйе, авырмыйлар. Сәбәбен беләсең килсә, әйдә балаларның үзләрен тыңлап карыйк.

                                   Иренмим беркайчан да:

                                   Иртән торып басам да,

                                   Физзарядка ясый башлыйм 

                                   Иртән торып басам да.

                  Бер, ике, өч. Бер, ике,өч.

                  Сулыйм да иркен итеп.

                  Күкрәк киереп атлап китәм

                  Кулны канаттай җилпеп.

                                    Чүгәлимен торамын,

                                    Башны уңга борамын,

                                    Аннан сулга карыймын

                                    Һәм сикерә башлыймын.

                 Шуңа күрә барыбыз да

                 Сәламәт, йөзебез шат.

                 Сәламәт буласың килсә                                                                            
                  Бергә:   Спортны ярат!  

Алып баручы: күрдеңме , шәрык гүзәле? Безнең балалар нинди җитезләр, өлгерләр! Син дә күп хәрәкәтләнсәң, спортны яратсаң авырмассың, сәламәт булырсың.

Карлсон: Хәрәкәттә бәрәкәт 
              Тәнгә керә көч һәм дәрт,

               Тәнгә- сихәт, җанга-рәхәт,

Бергә.      Хәрәкәткә мең рәхмәт!

Шәрык кызы. Дуслар , кая мин дә хәрәкәтләнеп карыйм әле, берәр музыка куеп карагыз әле.

                (Шәрык кызлары бии)

“Какос чикләвеге җыю” уены. (кем күбрәк шар кочаклый, шуңа бүләк итеп шар бирелә.
       Папуаслар чыгышы:

Исәнмесез балалар ! Нинди бәйрәмгә җыелдыгыз? Сезнең якларга салкын кыш күрергә дип килгән идек. Ай-һай салкын икән кышыгыз! Килешли авылыгызның бер тәртипсез малаен эләктердек. Мәктәптә тәрәзә ваткан, кошларга рогаткадан аткан, үзеннән кечкенәләрне рәнҗеткән, әдәпсез сүзләр сөйләшкән. Бу малайның эченә явыз рухлар кереп оялаган. Шуларны куып чыгарырга ярдәм итегез әле.

       Шаманнар биюе.

Олы папуас. Ярый, балалар , безгә китәргә вакыт. Бик салкын, я салкын тидерербез, авырып ятырбыз. Бу малайны калдырабыз, тәртипкә килер дип өметләнәбез.

Карлсон: туктагыз әле , дуслар! Кунакларны күчтәнәчсез җибәреп булмас. Алыгыз әле шушы вареньены. Эссе джунглига кайткач ,безне искә төшереп , тирләп-пешеп чәй эчәрсез.салкын тигәннән дә бик файдалы ул карлыган. Анда “С” витамины бик күп, бу витамин организмны ныгыта, авыруларга каршы торучанлыгын арттыра.

          (Папуаслар китә)

Алып баручы. Бигрәк юмарт булып чыкты бу Карлсон, балалар. Юмартлык, кунакчыллык- безнең татар халкына да хас матур сыйфатлар. Бу турыда мәкальләр әйтешеп алыйк әле.

--- Юмарт кулга мал күбрәк керә.

--- Юмартның ашы – авыруга дару.

--- Юмарт кешенең морҗасыннан төтене куе чыгар.

---Юмартлык дошманны да дус кылыр.

Алып баручы:  Ап-ак булып кар бөртеге төшә җиргә

                          Карлар белән иминлекләр иңсен илгә.

                          Кышның һәр бер көне,

                          Изгелекләр алып килсен безгә.

              Ак кар белән иңсен әйдә,
              Күңелләргә пакълык, аклык.

              Телик әле бу бәйрәмдә,

              Бер-бербезгә саулык, сафлык.

                          Ап-ак булып кар бөртеге төшә,

                          Карлар белән муллык, туклык иңәр.

                          Муллык булса,. гел шатлыклар,

                          Ак бәхетләр булыр туган илдә.

Алып баручы: Хөрмәтле кунаклар! Бәйрәмебез тәмам. 
                         Бик зур рәхмәт барыгызга,

                         Олыгызга, яшегезгә!

                         Ерак араларны якын итеп

                        Безгә кунак булып килүегезгә.

                        Безне зурлап килүегезгә.

                        Рәхмәт сезгә, рәхмәт сезгә!

                        Тирән хөрмәт һәммәгезгә!

“Туган як” җыры башкарыла. Рафис Корбан сүзләре.        
